
He Takiala fou ke fakalelei atili ai te hapoti ki nā tamaiti e pitohili o na maualuga o lātou manakoga 
tatau (needs) 

• HUHUGA JAN TINETTI 
 

Te mālo e fakamaoni ki te fauga o he hihitemi ke fakalelei atili ai te hapoti o a tātou tamaiti ma te 
vāega talavou iē pitohili te maualuga o lātou manakoga tatau. Ko te fakahalalauga ia a te Minihita 
Fehoahoani o te Matāeke o Ākoakoga Jan Tinetti i te aho nei. 
 
Ko te Iloilōga o nā Manakoga Tatau Pitohili o na Maualuga (Highest Needs Review) na fakaāloakia ia 
Apelila 2021 kae na fakamuta muli nei na faitioga e tuha ma te 1100 na maua. 
 
“Mai nā faitioga pe ni fautuaga mai tenā iloilōga, te mālo kua malie ke iei ni huiga ke fakamautinoa ai 
ko a tātou tamaiti ākoga iē e pitohili te maualuga o a lātou manakoga tatau e fakamaliegia,” ko te 
tala ia a Jan Tinetti. 
 
“E fakafano e ki tātou he $1.2 piliona i tauhaga uma ke hapoti ai na ākoakoga, kae e ki tātou iloa ko 
nā fehoahoaniga iē e fakapitoa mō ki lātou e pitohili te maualuga o a lātou manakoga tatau nae 
mahani lava oi hē fakamaliegia ma kua tokalahi lele a tātou tamaiti ma te vāega talavou e he lātou 
maua te hapoti fakapitoa e manakomia, kafai kua tatau ke lātou maua. 
 
“Ke fakamautinoa la ko te hihitemi fehoahoani e fakamalie loto, e iei te auala e taku ko te opotia o 
metotia valevale ka fatu ke falite ai ni faigāpāga ite va o tamaiti āoga, o lātou kaiga ma te ākoga 
kamata. Ko tēnei vāega e foki ai ki nā tamaiti āoga ma te kaiga ni avanoa e lahi ke filifili ma kikila 
totoka ai pe ko he ata vefea e tatau ke maua mai nā fehoahoaniga ma ko hea tonu te pitohili o na 
lelei mo ki lātou,” ko te lea ia a Jan Tinetti. 
 
“Ke huihui (sew) fakatahi e ki tātou ni fehoahoani mō a tātou tamaiti āoga iē e maualuga te 
manakomia o ni fehoahoaniga fakapitoa, ko te hini pitpohili tēna a te Peleni Galue a te Mālo mō nā 
Fehoahoaniga Fakapitoa mo nā Ākoakoga 2019-25 (Government’s Learning Support Action Plan 
2019-25). 
 
Ko tēnei hihitemi fou e aofia ai na poloka atiake e fitu mō ni huiga: 

1. He hihitemi fou ke fakatinoa ai nā tautuaga; 
2. E tahui-gofie ki nā manakoga nā fehoahoaniga; 
3. He hihitemi e he fakailoga tino ma fakamaopo; 
4. Nā fehoahoaniga tau ākoakoga mō tagata Maoli ma Pahefika ma o lātou kaiga e fatu lava e 

nā tagatānuku Maoli ma Pahefika; 
5. He kaufaigaluega e mautū, lava te mafai ma iei te agavaka ke tautali; 
6. He metotia fou mō nā fakatupega ke fehoahoani ai ke tahui ma fakafaigofie te fakatinoga o 

nā galuega; ma 
7. Fakamākeke atili te fakamaopo ma iētahi fakalapotopotoga. 

 
“Ko na poloka atiake e manakomia ke iei ni huiga mākeke, leva ki te mataloa, e manakomia ai te 
taimi ke atiake ma fakatino fakalelei ma e manakomia lahi ke fakaauau nā fakatupega. 
 
Te Mataeke o Ākoakoga ke galulue fakatahi ma te Whaikaha ke fatu ma atiake te hihitemi fou ma 
toe lipoti ki te Minihita i te loto-tonu o te tauhaga fou. 
 

https://www.beehive.govt.nz/minister/hon-jan-tinetti
https://www.beehive.govt.nz/minister/hon-jan-tinetti


“Ko ‘tenei vāega e fakamoemoe ke fatu ni huiga e mautū. I te piliota pukuuku, kae koi taufai te 
metotia tūmau fou, ko te Mataeke o Ākoakoga ka fakafanotutuha e ia te metotia kua tatia nei ke 
fakafaigofie mō tamaiti āoga ma kaiga ke maua nā fehoahoaniga e ki lātou manakomia. 
 
“Na faiāoga foki e maua te fehoahoaniga ke kave a lātou koleniga ke lelei atili na hikili ma ke agavaka 
ma mautonu io lātou mafai ke galulue fakatahi ma tamaiti iē e pitohili te maualuga o a lātou 
manakoga tatau. 
 
“Ko au e fia fakafetai kia te koutou uma – e iei koutou mātua, faiāoga, nā kulupu o te hē katoatoa te 
malohi ma nā tahi fakalapotopotoga e aofia ai te Kulupu Faufautua - te na faihao ki nā fekuikuiakiga 
o tēnei iloilōga. Ko nā fautuaga iēnei e tāua lele,” ko te lea ia a Jan Tinetti. 
 
Ka fia faitau ki te lipoti o te Iloilōga o nā Manakoga Tatau Pitohili o na Maualuga na fau e te NZCER: 
tenei te link https://www.education.govt.nz/highest-needs-change-programme 

